
 ІІМ ҚОСТАНАЙ АКАДЕМИЯСЫ 
 

ІІМ Қостанай Академиясында Халықаралық қарттар күні мерекесіне 
арналған «Қарттарын қадірлеген ел ардақты» атты концерт өтті. Академия 
бастығы, полиция полковнигі Мирлан Қызылов іс-шараны құттықтау сөзімен 
ашты.  

«Үлкенді сыйлау, құрмет көрсету–
ата-бабадан келе жатқан салт. Сіздердің 
берген ақыл-кеңестеріңіз, тəлім-
тəрбиелеріңіз, тағылымдарыңыз жəне 
еліміздің өркендеуі мен гүлденуі жолында 
атқарған қызметтеріңіз үшін мың 
алғысымызды білдіреміз», деген Академия 
басшысы қарттарды мерекелерімен 
құттықтап, сый – құрмет көрсетті. 
Мерекелік кеште Академия Ардагерлер 
кеңесінің төрағасы Борис Болотских те 
жылы лебізін білдірді. 

«Қарттарын қадірлеген ел ардақты» 
атты концерттік бағдарлама да 
Қазақстанның атақты əнші – композиторы, Қалибек Дерипсалдиннің 
жетекшілігімен тыңдаушылардан құрылған оқу ордасының ұлттық аспаптар 
ансамблінің сүйемелдеуімен күй орындалды.  

Қалибек Дерипсалдин қарттарды өз атынан құттықтап, «Өмір деген қас 
қағым» атты жүрегінен шыққан əнін қарттарға тарту етті. 

Сонымен қатар, іс-шара барысында оқу ордасында білім нəрін алып  
жатқан  болшақ офицерлер «Мама», «Əкелер», «Ана-əке», «Туған жер», «Ана 

туралы жыр» жəне тағы да басқа əсем 
əндерді орындап, 1-курс 
тыңдаушыларынан құрылған би тобы 
«Қазіргі би» атты билерін тарту етті. 

Академия тыңдаушылары 
шырқаған əндер, билеген билер 
қарттарымызды бір сəт балалық 
кездеріне қайта оралтқандай болды.   

Қадірлі қарттар тыңдаушыларды 
елін сүюге, халқын қастерлеуге, ата-
бабаларымыздың салт-дəстүрін 

сақтауға, Отанына, халқына адал қызмет етуге шақырып, Академия ұжымына 
алғыстарын білдірді. 

